
lIl. OUTRAS DISPOSICIONS

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

RESOLUCION do 2 de maio de 2023, da Direccién Xeral de Centros e Recursos
Humanos, pola que se da publicidade ao texto refundido do Acordo do 20 de
xufio de 1995 polo que se regulan o acceso e as condicions de traballo do
persoal docente interino e substituto dependente desta conselleria que imparte
ensinanzas distintas das universitarias.

O 31 de marzo de 2023 as organizacions sindicais CC.00., ANPE, UGT-SP Ensino e
CSIF-Ensino asinaron unha addenda ao Acordo do 20 de xuio de 1995. Na disposicién de-
rradeira da addenda establécese que «para unha mellor comprension do texto, se autoriza
a Direccion Xeral de Centros e Recursos Humanos da Conselleria de Cultura, Educacion,
Formacion Profesional e Universidades a publicar, no Diario Oficial de Galicia, un texto
refundido do Acordo do 20 de xufio de 1995 vixente».

En aplicacién desta disposicion derradeira e do artigo 38 do texto refundido da Lei do
Estatuto basico do empregado publico, aprobado polo Real decreto lexislativo 5/2015,
do 30 de outubro, procede ordenar a publicacion deste texto refundido no Diario Oficial de
Galicia. En consecuencia,

ACORDO:

Primeiro. Ordenar a publicacion no Diario Oficial de Galicia do texto refundido do
Acordo do 20 de xufio de 1995, polo que se regulan o acceso e as condicidons de traballo
do persoal docente interino e substituto dependente da Conselleria de Cultura, Educacion,
Formacion Profesional e Universidades da Xunta de Galicia, que imparte ensinanzas dis-
tintas das universitarias, como anexo a esta resolucion.

Segundo. Queda derrogada a Resoluciéon do 28 de xufio de 2017, da Direccién Xeral
de Centros e Recursos Humanos, pola que se da publicidade ao texto refundido do 20 de
xufio de 1995, polo que se regulan o acceso e as condicidns de traballo do persoal docente
interino e substituto dependente desta conselleria, que imparte ensinanzas distintas das
universitarias.

Santiago de Compostela, 2 de maio de 2023

Jesus Manuel Alvarez Bértolo
Director xeral de Centros e Recursos Humanos

ANEXO

Primeiro. Oferta de emprego publico

A Conselleria de Cultura, Educacion, Formacion Profesional e Universidades establece
como obxectivo que o numero de interinos dos corpos docentes que impartan as ensinan-
zas establecidas na Lei organica 2/2006, do 3 de maio, de educacién, ou norma que a
substitua, sexa ao redor do 5 % dos cadros de persoal.

Para acadar este obxectivo, a Conselleria de Cultura, Educacion, Formacion Profesio-
nal e Universidades realizara amplas ofertas de emprego, logo de negociaciéon na mesa
sectorial docente non universitaria, no marco da normativa que sexa de aplicacion.

No proceso de negociacion das ofertas de emprego teranse en conta, ademais das
xubilacidns que se produzan e as novas necesidades derivadas das politicas educativas,
os resultados producidos no relativo ao acceso do persoal interino docente a condiciéon de
funcionario de carreira, no desenvolvemento dos concursos-oposicions inmediatamente
anteriores.

Segundo. Nomeamento de persoal docente interino e substituto

1. De conformidade co establecido no artigo 23.4 da Lei 2/2015, do 29 de abril, do em-
prego publico de Galicia, o persoal funcionario interino docente que imparta as ensinanzas
reguladas na Lei organica 2/2006, do 3 de maio, de educacion, ou norma que a substitia,
nomearase sempre cunha duraciéon determinada, e non excedera da data de finalizacion
do nomeamento o inicio do curso académico inmediatamente seguinte.

2. A limitacion temporal establecida no artigo 23.2.a) e a indemnizacion prevista no ar-
tigo 24.4 da Lei 2/2015, do 29 de abril, do emprego publico de Galicia, non sera de aplica-
cidn aos nomeamentos ou cesamentos na cobertura de prazas non estruturais.

3. A limitacion temporal de 3 anos establecida na Lei 20/2021, do 28 de decembro, de
medidas urxentes de reducién da temporalidade no emprego publico, e no artigo 23.2.a)
da Lei 2/2015, do 29 de abril, do emprego publico de Galicia, non resulta de aplicacion con
relacién ao numero de nomeamentos, con duracion por curso académico, para o persoal
interino.

Terceiro. Prazas non estruturais

Considéranse prazas non estruturais nos centros educativos que imparten as ensinan-
zas reguladas na Lei organica 2/2006, do 3 de maio, de educacion, as seguintes:

a) As prazas ofertadas para provisiéon temporal con xornada reducida.

b) As prazas que sexan cubertas mediante un nomeamento posterior ao 1 de xaneiro de
cada curso académico.

c) As prazas que sexan propiedade dunha persoa titular que non as desempefia tem-
poralmente, por estar en comisién de servizos, en permiso sindical a tempo completo, en
situacions administrativas distintas da de activo con reserva de praza, e outras analogas.

d) As prazas derivadas das reducions de xornada do persoal que desempeina cargos
directivos nos centros tipo A, B e C que imparten as ensinanzas distintas da educacién
infantil e primaria e educacion especial.

€) As prazas temporais pertencentes ao corpo de mestres que non estean incluidas no
catalogo de postos de traballo dos centros de educacion infantil, educacion primaria, edu-
cacion infantil e primaria, educacion especial e centros publicos integrados.

f) As prazas desempefiadas en especialidades non vixentes.

g) As prazas desempefadas por persoal seleccionado como persoal especialista ou
persoal experto.

h) As prazas ofertadas en centros non dependentes da Conselleria de Cultura, Educa-
cién, Formacion Profesional e Universidades.

i) As prazas que non estean previstas na planificacion educativa.
Cuarto. Orde de prioridade no nomeamento do profesorado interino e substituto

O nomeamento de profesores interinos e/ou substitutos dos corpos docentes que impar-
ten ensinanzas distintas das universitarias sera realizada pola seguinte prioridade:

1. Profesorado que prestou servizos como interino ou substituto, pola mesma orde en
que participou ou tifa dereito a participar na eleccion de destino no ultimo curso, sempre

que non renunciasen a unha interinidade ou substitucion que se lles ofertase ou se acolle-
sen ao previsto no punto décimo quinto deste acordo.

2. Persoal participante nos procedementos selectivos de ingreso e acceso aos corpos
docentes que imparten as ensinanzas reguladas na Lei organica 2/2006, do 3 de maio, de
educacioén, convocados pola Conselleria de Cultura, Educacion, Formacion Profesional
e Universidades, que non estea incluido nas listas de persoal aspirante que superou o
procedemento selectivo, sempre que posuan a titulacion que, para cada especialidade,
determine a Conselleria de Cultura, Educacion, Formacion Profesional e Universidades e
os demais requisitos exixidos para ingreso, en cada momento, no correspondente corpo.

Estaran exceptuados do requisito de titulaciéon previsto no paragrafo anterior os que
superen a primeira proba da fase de oposicion.

Este colectivo ordenarase, para os efectos de prioridade na eleccion:
— Por especialidades.

— Dentro de cada especialidade por bloques, de acordo co numero de probas supera-
das.

— Dentro de cada bloque e no conxunto da lista garantirase, cando sexa posible, que,
polo menos, de cada catorce aspirantes un deles posua unha discapacidade recofecida
de, polo menos, o 33 %. Para cumprir esta condicién, se fose necesario, poderan incor-
porarse nun bloque persoas as que non lle correspondese estar no mesmo en virtude do
numero de probas superadas.

— En execucién do paragrafo anterior garantirase que:

1°. Cada 14 aspirantes, un deles posua unha discapacidade reconecida de, polo menos,
0 33 %.

2°. Cada 28 aspirantes, dous deles posuan unha discapacidade reconecida de, polo
menos, 0 33 %.

3°. Cada 42 aspirantes, tres deles posuan unha discapacidade recofiecida de, polo me-
nos, o0 33 %.

4°. E asi sucesivamente.

— O establecido no paragrafo anterior resultaralle de aplicacion ao persoal que se pre-
sente aos procedementos selectivos tanto pola quenda de reserva de discapacidade como
pola quenda libre, sempre que reuna os requisitos de discapacidade no momento no que
remate o prazo de presentacion de solicitudes ao concurso-oposicion.

— Sen prexuizo do anterior, dentro destes bloques, pola puntuacién resultante da fase
de oposicion.

— Para aquelas persoas que non superen unha proba, a nota desta sera a media arit-
mética das duas partes das que consta a proba, sen ter en conta se alcanzou o minimo
exixible en cada unha das partes da proba para poder superala.

— Non se integraran na lista para realizar interinidades ou substitucions aquelas persoas
que non acudiron ao acto de presentacion e aqueloutras que non se presentasen ou se

retirasen na primeira ou na segunda proba, agas nos supostos previstos na base décimo
terceira.2.

3. Convocado o concurso-oposicion na especialidade de «primaria» no ano 2008, man-
tense a dobre lista de especialidade e xeral para aquelas persoas que accederon a unha
interinidade ou substitucidon con caracter previo a resolucion do dito concurso-oposicion.

4. O colectivo citado no paragrafo 2 deste punto cuarto renovarase cada ano que tefian
lugar procedementos selectivos tendo en conta que o persoal que chegase a prestar servi-
zos quedara integrado no paragrafo 1 do mesmo punto segundo.

5. Cos colectivos previstos na lista xeral dos puntos 1 e 2 deste punto cuarto elaborarase
unha lista especifica en cada especialidade que imparta areas ou materias non linguisticas,
con aquelas persoas que acrediten que dispofien do nivel B2 do Marco Comun Europeo
de Referencia para as Linguas (MCERL), para cubrir interinidades ou substituciéns das
areas ou materias que se impartan nunha lingua estranxeira nos centros plurilinglies ou
nas seccions bilingues.

6. As persoas da lista xeral que obtefian con posterioridade a sinatura desta addenda o
nivel B2 anteriormente citado, poderan solicitar ser incluidas na lista ou listas especificas
integrandose nestas en funcion da orde que lle corresponda pola orde da lista xeral.

7. De non ser chamado pola lista xeral, a prestacion de servizos por chamamento reali-
zado pola lista especifica non xera o dereito a incorporarse na lista xeral no punto 1 deste
apartado segundo.

Quinto. Ordenacioén da lista de Orientacién do corpo de mestres

A ordenacién da lista de Orientacién sera realizada pola data de acceso & primeira inte-
rinidade ou substitucion dunha especialidade do corpo de mestres, entre as persoas que
estean en posesion dunha das seguintes titulacions: licenciatura ou grao en Pedagoxia
ou en Psicoloxia, licenciatura en Psicopedagoxia ou en Filosofia e Ciencias da Educacion
(especialidades de Psicoloxia ou Ciencias da Educacion) ou en Filosofia e Letras (espe-
cialidades de Pedagoxia ou Psicoloxia). No suposto de que duas ou mais persoas interinas
accedesen a primeira interinidade ou substitucion na mesma data, se pertencen a mesma
lista, a ordenacion realizarase pola orde que posuan na dita lista e, no caso de que formen
parte de distintas listas, a ordenacion realizarase pola orde alfabética dos apelidos.

A lista de Orientacion elaborarase cada curso académico incorporando a esta aquelas
persoas que autorizasen a consulta telematica ou achegasen unha das titulacions citadas
no paragrafo anterior, mediante a solicitude de actualizacién e/ou modificacion do seu ex-
pediente persoal ou a solicitude de participacion no procedemento selectivo de ingreso a
unha especialidade do corpo de mestres.

Sexto. O persoal aspirante a prestar servizos como persoal interino e substituto po-
dera figurar en mais dunha lista, na orde de prelacion que lle corresponda en cada unha.

As persoas que figuren en mais dunha lista poderan solicitar praza na adxudicacion de
destinos provisionais nunha ou en mais dunha lista, sen prexuizo de que poidan renunciar
no prazo de reclamacions a resolucion provisional.

Sétimo. O persoal funcionario interino ou substituto docente que non estivese prestan-
do servizos e reunise os requisitos para estar gozando do permiso de parto, por adopcion,
garda con fins de adopcion ou acollemento, tanto preadoptivo como permanente ou simple,
ou do proxenitor diferente da nai bioldxica por nacemento, tera dereito a ser chamado para
as interinidades e substitucions que lle correspondan, tomando posesion coa finalidade
de que os servizos que lle corresponderian prestar lle sexan recofiecidos para os efectos
administrativos e os econémicos cando non tivese dereito as prestacions correspondentes.
No suposto de que no momento da finalizacion do permiso estivese vixente o nomeamento

de interinidade ou substitucion, tera dereito a optar pola incorporaciéon & praza. No caso
contrario, cesara nela tamén para os efectos administrativos.

Oitavo. Orde de adxudicacion.

A adxudicacidn realizarase por especialidades.

A orde de adxudicacion das especialidades efectuarase tendo en conta que en primeiro
lugar se adxudicaran as especialidades pertencentes a cada corpo, pola orde que a seguir
se relacionan:

— 510 Inspectores de educacion.

— 597 Mestres.

—512/592 Catedraticos e profesores de escolas oficiais de idiomas.

— 513/595 Catedraticos e profesores de artes plasticas e desefio.

— 596 Mestres de taller de artes plasticas e desefio.

— 593 Catedraticos de musica e artes escénicas.

— 594 Profesores de musica e artes escénicas.

—511/590 Catedraticos e profesores de ensino secundario.

— 598 Profesores especialistas en sectores singulares de formacion profesional.

Dentro de cada corpo, a orde de adxudicacion sera realizada pola orde de cddigo das
especialidades.

Noveno. A adxudicacion dun destino provisional a unha persoa supora o seu decae-
mento nas restantes solicitudes.

Décimo. As persoas que figuren en mais dunha lista, mentres estean prestando servi-
zos nalgunha delas, non poderan ser chamadas por ningunha outra.

Décimo primeiro. Convocatorias de listas de interinidades e substitucions

Se unha vez realizado chamamento a todas as persoas que constan nas relacions men-
cionadas no punto cuarto continuase resultando necesario cubrir necesidades de profeso-
rado, a Conselleria de Cultura, Educacion, Formacién Profesional e Universidades, logo
de comunicacion as organizacions sindicais con presenza na mesa sectorial e as organiza-
cions asinantes deste acordo, procedera a abrir un prazo de solicitudes, aplicandose como
baremo a nota media da titulaciéon exixida para cada especialidade para a incorporacion as
listas de interinidades e substitucions.

En todo caso, exixirase a acreditacion do cofiecemento da lingua galega.

No suposto de extrema urxencia, a Conselleria de Cultura, Educacion, Formacion Profe-
sional e Universidades podera realizar os chamamentos para a cobertura das interinidades
e substituciéns, utilizando a listaxe provisional de persoas admitidas e excluidas, por orde
de puntuacion.

Décimo segundo. Convocatorias de listas especificas de interinidades e substitucions
e de profesorado especialista

A Conselleria de Cultura, Educacién, Formaciéon Profesional e Universidades podera
realizar convocatorias especificas, para cubrir temporalmente prazas de profesorado es-
pecialista ou experto, de profesorado de artes plasticas e desefno, para a imparticion das
ensinanzas superiores € nas especialidades relativas a escola de arte dramatica, e aplica-
rase o baremo que previamente se negocie na mesa sectorial docente non universitaria.

Décimo terceiro. Obrigatoriedade de presentarse aos procedementos selectivos

1. O profesorado interino e substituto tera a obriga de presentarse aos procedementos
selectivos de ingreso aos corpos correspondentes convocados pola Conselleria de Cul-
tura, Educacion, Formacion Profesional e Universidades, sempre que se convoque a sua
especialidade.

2. Decaera dos seus dereitos e sera excluido das listas o profesorado interino ou subs-

tituto que non se presente aos procedementos selectivos, ou se retire destes, agas causa
xustificada, libremente apreciada pola Comision de Seguimento deste acordo.

3. Non decaeran do seu dereito aquelas persoas que figurando nas listas de chama-
mentos iniciasen a sua primeira interinidade ou substitucion con posterioridade ao remate
do prazo de solicitudes para participar no concurso-oposicion.

4. En todo caso, enténdese por causa xustificada a acreditacion de enfermidade no dia
da presentacién ou da realizacién do exame.

5. Cumpriran o requisito de participar nos procedementos selectivos a que fai referencia
o paragrafo 1 deste punto aquelas persoas que se presenten:

— A unha especialidade distinta da que estan impartindo.
— A unha especialidade dun corpo distinto do que estan impartindo docencia.

— En calquera convocatoria de concurso-oposicion de acceso a funcion publica docente
realizada polo Ministerio de Educacion e Formacion Profesional, ou unha Administracion
educativa doutra Comunidade Autdonoma. Neste caso deberan achegar certificacion de que
se presentaron e non se retiraron do correspondente procedemento.

Décimo cuarto. Prazas de aceptacion voluntaria

Cando as prazas ofertadas sexan de itinerancia, ou de tempo parcial, ou para desem-
penar nos carceres, centros de menores ou de atencion domiciliaria, ou outras de réxime
especial que determine a Conselleria de Cultura, Educacion, Formacion Profesional e Uni-
versidades, oida a Comision de Seguimento deste acordo, a persoa aspirante podera non
efectuar solicitudes destas prazas, sen que iso implique a renuncia as listas e aos proximos
chamamentos que lle correspondan. Ademais, poderan rexeitar estas prazas nos chama-
mentos que se produzan.

Décimo quinto. Renuncias

1. O persoal docente interino e substituto tera dereito a non aceptar as interinidades ou
substitucions que se lle ofrezan, sen perder o nimero de orde da lista correspondente, por
un periodo minimo dun curso académico ou polo que reste de curso académico, desde a
sUa solicitude, polas seguintes causas obxecto de xustificacion:

a) Coidado de fillos e fillas.

— Para atender o coidado dun fillo ou filla menor de seis anos, tanto cando o sexa por
natureza ou por adopcidn ou acollemento permanente ou preadoptivo.

— Para atender un fillo ou filla menor de oito anos cando se trate dun nucleo familiar
composto por un unico proxenitor ou proxenitora que non conviva con outra persoa coa que
mantefia unha relacion analoga a conxugal.

— Para atender dous fillos ou fillas menores de dez anos cando se trate dun nucleo fa-
miliar composto por un Unico proxenitor ou proxenitora que non conviva con outra persoa
coa que mantefia unha relacion analoga a conxugal.

— Para atender tres fillos ou fillas menores de doce anos ou dous fillos ou fillas menores
de doce anos se un deles ten un grao de discapacidade recoifecido igual ou superior ao
33 % ou ter e convivir con tres fillos ou fillas menores de dezaseis anos cando se trate dun
nucleo familiar composto por un Unico proxenitor ou proxenitora que non conviva con outra
persoa coa que mantefia unha relacion analoga a conxugal.

A idade dos fillos computarase o 1 de setembro de cada ano académico.

b) Para atender o coidado dun familiar que se tefia ao seu cargo, ata o primeiro grao de
consanguinidade ou afinidade que, por razons de idade, accidente ou enfermidade, non
poida valerse por si mesmo e non desempefie actividade retribuida.

Excepcionalmente, para atender o coidado dun familiar que se tefia ao seu cargo, en
segundo grao de consanguinidade ou afinidade que, por razons de idade, accidente ou en-
fermidade non poida valerse por si mesmo e non desempeiie actividade retribuida, cando
non existan superviventes de primeiro grao ou que estean incapacitados para atender o
seu coidado ou se trate de persoas conviventes.

c) Por enfermidade grave da propia persoa docente.
d) Por ser vitima de violencia de xénero ou de violencia sexual ou violencia terrorista.
e) Ampliacion de estudos oficiais.

Por ampliacion de estudos, por un periodo maximo de tres anos. Enténdese que hai
ampliacion de estudos cando se realizan estudos para obter un titulo universitario oficial de
doutor, master, grao ou equivalente.

No caso dos graos debera efectuarse a matricula de, polo menos, 30 créditos e acredi-
tar a realizacion das correspondentes probas ao final do curso académico.

Nos supostos do master ou doutoramento a matricula debera realizarse, polo menos,
do 30 % dos contidos.

Excepcionalmente, podera utilizarse un cuarto e quinto ano, nos estudos de grao e dou-
toramento. Nos graos sera necesario ter cursado e superado un minimo de 90 créditos da
mesma titulacion. Para estes efectos non se teran en conta as materias validadas.

f) Por calquera das circunstancias que permiten o persoal funcionario publico a conce-
sion de servizos especiais.

A renuncia debera formularse no prazo establecido na orde que regula a adxudicacion
de destinos provisionais ou, en todo caso, no prazo de reclamaciéns e renuncias a adxudi-
cacion provisional de destinos para o curso académico que proceda, agas que tefia a sua
orixe nunha causa sobrevida con posterioridade ou chamamento por primeira vez.

2. O persoal docente interino e substituto podera solicitar non ser chamado para as
prazas que puidesen corresponderlle por un periodo maximo e improrrogable de tres cur-
sos académicos, que non teran que ser necesariamente consecutivos, sempre que alegue
e xustifique ter un contrato de traballo ou prestar servizos noutro posto do sector publico
ou ben desenvolver un traballo por conta propia. Neste ultimo caso debera acreditar esta
situacion mediante a alta no Réxime Especial de traballadores por conta propia ou auténo-
mos durante un periodo minimo de 6 meses anterior ao chamamento.

Non sera posible efectuar esta opcion unha vez producido o nomeamento de persoal
interino ou substituto, agas causa sobrevida ao nomeamento.

3. O persoal docente interino e substituto podera solicitar non ser chamado para as pra-
zas que puidesen corresponderlle sempre que alegue e xustifique estar impartindo cursos
de formacion relacionados coa lingua galega impartidos pola Secretaria Xeral de Politica
Linguistica.

4. O persoal a que se fai referencia neste punto décimo quinto podera optar, durante os
periodos maximo e minimo previstos nel, por realizar substitucions en concellos determi-
nados. A opcion debera efectuarse na paxina www.edu.xunta.gal/substitutos e a solicitude
xunto coa documentacion xustificativa deberan presentarse empregando o modelo norma-
lizado de solicitude xenérica PRO04A dispofiible na sede electrénica da Xunta de Galicia
https://sede.xunta.gal/tramites-e-servizos/solicitude-xenerica, ou procedemento que para

estes efectos sinale a Direccion Xeral de Centros e Recursos Humanos, no prazo com-
prendido entre os dias 15 de xufio ao 15 de xullo do ano correspondente. Sera obrigatorio
incluir na peticion concellos nos que se impartan materias ou areas ou modulos profe-
sionais atribuidos a especialidade correspondente. Esta opcidén sera por todo o curso
académico.

5. Sen prexuizo das renuncias recollidas na Orde do 7 de xufio de 2018 que regula
CADP, excepcionalmente, as persoas que se acolleron a realizar substituciéns en conce-
llos determinados poderan optar por non prestar servizos durante todo o curso académico
sempre que sexa con anterioridade a toma de posesion do seu primeiro nomeamento nese
Ccurso.

Décimo sexto. Prazo de cobertura das substitucions
As substitucions cubriranse cunha antelacién maxima de tres dias lectivos.
Décimo sétimo. Toma de posesion

1. As tomas de posesion das interinidades e substitucions que non coincidan co comezo
do curso seran realizadas no centro educativo no dia lectivo inmediatamente seguinte ao
do nomeamento. O centro remitira a Xefatura Territorial da Conselleria de Cultura, Educa-
cion, Formacion Profesional e Universidades, no prazo de vinte e catro horas desde a toma
de posesidn, esta toma de posesidén e os documentos asinados polo interino ou substituto
que estableza a propia xefatura territorial.

2. A falta de toma de posesion implicara o decaemento do dereito ao nomeamento rea-
lizado e a permanencia nas listas.

3. A aquelas persoas que non poidan tomar posesion por encontrarse de baixa por en-
fermidade reservaraselles o posto ata que se encontren en situacion de alta, e nomearase
mentres outro profesor substituto. No caso de permiso de parto, adopcion, garda con fins
de adopcion ou acollemento, tanto preadoptivo como permanente ou simple, ou do proxe-
nitor diferente da nai bioloxica por nacemento, sera de aplicacion, ademais, o establecido
no punto sétimo deste acordo.

Décimo oitavo. Eleccién de provincia ou provincias

O persoal docente interino e substituto que non obtefa praza na adxudicacién de des-
tinos provisionais para un curso académico podera acollerse, sen necesidade de causa

xustificada, a prestar servizos como persoal docente interino ou substituto nunha ou en
mais dunha provincia. O que non efectue peticion enténdese que opta por prestar servizos
en todas as provincias da Comunidade Auténoma.

Décimo noveno. Dereitos retributivos do profesorado substituto

1. A partir do inicio do curso académico 2007/08, o profesorado substituto que preste
servizos efectivos nun curso académico durante polo menos cinco meses e medio tera de-
reito a que se lle efectie un nomeamento polo mes de xullo e polos dias do mes de agosto
que procedan, unha vez deducidos os aboados por vacaciéns non gozadas.

2. Para os efectos do computo dos cinco meses e medio de servizos efectivos non se
teran en conta os dias aboados por vacacidéns non gozadas e os dias que non se prestaron
servizos sen causa xustificada.

3. Si sera computable para os efectos da determinacién dos cinco meses e medio de
servizos efectivos o tempo transcorrido en baixa maternal, tanto para a nai bioléxica como
para o outro proxenitor distinto da nai bioloxica, se este gozou dunha parte do permiso.

4. Para ter dereito a este nomeamento polos dias do mes de xullo e de agosto que pro-
cedan sera preciso acreditar non estar dado de alta no réxime da Seguridade Social ou de
auténomos nos ditos meses.

5. Non teran dereito a este nomeamento polos dias do mes de xullo e de agosto aque-
les substitutos que soliciten non ser chamados nalgin momento do curso académico, en
virtude do previsto no niumero décimo quinto deste acordo e os que perdesen o dereito ao
chamamento, segundo o disposto no numero seguinte.

Vixésimo. Causas de perda do dereito a permanencia nas listas de chamamentos

Decaeran no seu dereito a estar nas listas e aos chamamentos os candidatos e candi-
datas:

a) Que non acepten unha praza de interinidade ou substitucion que se lles oferte, agas
que exista unha das causas xustificadas que se citan no punto décimo quinto deste acordo.

b) Que non tomen posesion da praza adxudicada no dia lectivo inmediatamente seguin-
te ao do nomeamento, agas causa xustificada libremente apreciada pola Direccion Xeral
de Centros e Recursos Humanos, informandose a Comisién de Seguimento.

c) Por falta de capacidade para o desempefio do posto, manifestada por rendemento
insuficiente, que non comporte inhibicién e que impida realizar con eficacia as funciéns
atribuidas, logo de expediente contraditorio e oida a Comisién de Seguimento prevista no
punto vixésimo.

d) Por non concorrer aos procedementos selectivos, agas causa xustificada.
Vixésimo primeiro. Chamamentos

Realizada a adxudicacion definitiva de destinos provisionais, os chamamentos para rea-
lizar substitucions e, se é o caso, interinidades, efectuarase telefonicamente de acordo coa
orde de prelacion, segundo os datos de contacto das persoas interesadas que consten
nesta conselleria no seu expediente administrativo persoal (no enderezo https://www.edu.
xunta.gal/datospersoais).

Para estes efectos, o persoal docente interino e substituto debera verificar e/ou actuali-
zar, de ser o caso, os seus datos de contacto telefénico, de tal xeito que sera responsabili-
dade exclusiva de cada persoa os erros que se deriven do estado destes datos e vinculara
tanto a Administracién como as persoas interesadas.

Se a persoa interesada non colle a primeira chamada telefonica continuarase coa co-
bertura das prazas e enviaraselle un correo electrénico e un SMS informandoo desta cir-
cunstancia.

Transcorrida unha hora, se segue habendo prazas sen cubrir da sua especialidade,
volvera ser chamada.

As persoas que non atendan esta segunda chamada, ou no suposto de non seren cha-
mados por inexistencia de praza vacante da sua especialidade, volveran ser chamados no
seguinte dia que se realicen coberturas de interinidades ou substituciéns, pola orde que
tefian nese momento na listaxe correspondente, sempre que proceda o chamamento en
funcidén do numero de prazas da especialidade e do nimero de orde na listaxe.

As persoas que non atendan o chamamento telefénico este segundo dia seran pena-
lizadas durante 7 dias naturais contados desde o inmediatamente seguinte ao do ultimo
chamamento.

Aquelas persoas que sexan penalizadas tres veces por non atender os chamamentos
telefénicos seran excluidas definitivamente das listas, logo do correspondente tramite de
audiencia.

As notificacions das penalizaciéns e, se for o caso, das exclusiéns realizaranse por
medios electronicos a través do Sistema de notificacidn electrénica de Galicia-Notifica.gal,
dispofiible a través da sede electronica da Xunta de Galicia (https://sede.xunta.gal). Este
sistema remitira as persoas interesadas avisos da posta a disposicién das notificacions a
conta de correo e/ou teléfono mobil. Estes avisos non teran, en ningun caso, efectos de
notificacion practicada e a sua falta non impedira que a notificacion sexa considerada ple-
namente valida.

As notificacions entenderanse practicadas no momento en que se produza o acceso ao
seu contido, entendéndose rexeitada cando transcorresen dez dias naturais desde a posta
a disposicion da notificacion sen que se acceda ao seu contido.

Se o envio da notificacidn electronica non é posible por problemas técnicos, practicara-
se a notificacion polos medios previstos na normativa reguladora do procedemento admi-
nistrativo comun.

Vixésimo segundo. Horarios dos chamamentos

Nas datas inmediatamente anteriores e posteriores ao inicio do curso académico, men-
tres non estean cubertas todas as substitucions, os horarios dos chamamentos abarcaran
toda a mana e a tarde. En funcidon do niumero de substituciéns que se van cubrir podera
facerse o mesmo horario ao remate dos periodos non lectivos de Nadal e Semana Santa.

Nos restantes dias de chamamentos o horario sera, con caracter xeral, das 10.00 as
15.00 horas.

Vixésimo terceiro. Formacion inicial para os novos docentes

Cando sexa nomeado por primeira vez, o persoal docente interino e substituto debera
realizar, en rede, un curso de formacion inicial para novos docentes, de 30 horas de dura-
cion, que incluira formacién en prevencion de riscos laborais. Este curso podera rematarse
voluntariamente ainda que se cesase na interinidade ou substitucion e sera recofecido
para todos os efectos.

Vixésimo cuarto. Comisién de Seguimento

Para facilitar o cumprimento e interpretacion deste acordo constituirase unha comision
de seguimento formada por representantes da Administracion e das organizacions sindi-

cais asinantes, que se reunira polo menos unha vez ao ano ou por peticion de calquera
das partes.

Disposicion adicional primeira

Mentres non se realice concurso-oposicion na especialidade de operaciéns de proce-
sos, as interinidades e substitucions das especialidades de laboratorio e operacions de
proceso cubriranse cunha unica lista.

Cando se convoque 0 concurso-oposicion nesta especialidade, configurarase a lista
dela entre as persoas que se presenten ao concurso oposicion, tendo en conta que teran
prioridade as pertencentes a lista de laboratorio incluidas no punto 1 do nimero 2 do pre-
sente acordo, sempre que se presenten por calquera especialidade.

Disposicion adicional segunda. Decaemento das listas

As persoas que por unha das causas previstas neste acordo perdan o dereito a manter-
se nunha lista decaeran dos seus dereitos nesta, mantendo os dereitos de prioridade que
lles correspondan nas restantes listas das que formen parte.

Disposicion adicional terceira. Listaxes das especialidades do extinguido corpo de pro-
fesores técnicos de formacién profesional

1. O persoal que forma parte das listas dunha das 19 especialidades do corpo, para
extinguir, de profesores técnicos de formacion profesional, que se integraron no corpo de
profesores de ensino secundario, pasan a formar parte das novas listas do corpo de profe-
sores de ensino secundario, da mesma especialidade, e na mesma orde de chamamento
na que se estaba no corpo, para extinguir, de profesores técnicos de formacion profesional.

2. O persoal que forma parte das listas dunha das 10 especialidades do corpo, para
extinguir, de profesores técnicos de formacion profesional, que se integraron no novo cor-
po de profesores especialistas en sectores singulares de formaciéon profesional, pasan a
formar parte das novas listas do corpo de profesores especialistas en sectores singulares
da formacion profesional, na mesma especialidade, e na mesma orde de chamamento na
que estaban no corpo, para extinguir, de profesores técnicos de formacion profesional.

3. Estas novas listaxes resultaran de aplicacion para os nomeamentos que tefian efec-
tividade a partir do 1 de setembro de 2023, este incluido.

Disposicion adicional cuarta. Mantemento da mesma persoa substituta

Cando o desempefio dunha substitucion se interrompa pola incorporacion da persoa
titular coincidindo cos periodos non lectivos de Nadal, Entroido e Semana Santa, de pro-
ducirse a mesma necesidade de cobertura da substitucion no reinicio do periodo lectivo,
poderase nomear, por peticion de parte, a mesma persoa que vifia desempefiando a praza.

Disposicion transitoria primeira

O persoal docente interino e substituto que presta servizos en calquera especialidade
na Comunidade Auténoma de Galicia non estara obrigado a participar nos procedemen-
tos selectivos para ingreso nalgun corpo da funcién publica docente que se convoque no
ano 2022 para os unicos efectos da permanencia nas listas de interinidades e substitu-
cions.

Disposicion transitoria segunda

Ao tratarse dun procedemento excepcional e por unha soa vez, o persoal participante
NO CoNCcurso-oposicion que se convoque en aplicacion do artigo 2.1 da Lei 20/2021, do 28
de decembro, de medidas urxentes para a reducion da temporalidade no emprego publico,

non accederd as listas de interinidades e substitucions reguladas no Acordo do 20 de xufio
de 1995.

